
                  నా సఖీ మన చెలిమి

                  వేసటేనట భువికి !

                  కాసంత ఉపకారి

                  కాదంట మనుజునకు !


పుష్పగంధ వ్యాప్తి

పూర్ణ చంద్రుని దీప్తి


        భుక్తి నీయగలేని శక్తి హీనములంట

                  ఓ సఖీ మనప్రేమ

                  వేసటేనట భువికి !


కలలు హుళక్కియట

కళలు వ్యర్థములంట


         కళలైన సాంఘిక రాజకీయార్ధికా

         చలిత భావోద్రిక్త సంకలితమ్మై యుండ

         వలెనంట, మనుజప్రగతికి దారంట అవి !

                  ఓ సఖీ మన ప్రేమ

                  వేసటేనట భువికి !


భౌతికోన్నతి జేర్చు భౌతికోద్యములుండె

భౌతికోద్యమ మహాప్రజ్ఞార్ధి సమదర్శ

నస్తితికి మానసానంద బుద్ధ్యానంద

స్వస్థతయె మూలమ్ము భావోజ్వలము లవియె

